130-000008-20040525 FR

CHAMBRE DES DEPUTLS
Entrée le

[ —

LE GOUVERNEMENT

DU GRAND-DUCHE DE LUXEMBOURG
Ministére de 'Environnement, du Climat
et du Développement durable

Luxembourg, le 2 3 OCT. 2019

Service central de législation
Monsieur Marc Hansen
Ministre aux Relations avec le Parlement

Objet: Question parlementaire n°1219 — Réponse

Monsieur le Ministre,

Jai I'honneur de vous communiquer en annexe la réponse a la question
parlementaire n°1219 tout en vous priant de bien vouloir en assurer la transmission

a Monsieur le Président de la Chambre des Députés.

Recevez, Monsieur le Ministre, I'expression de mes sentiments distingués.

La Ministre de I'Environnement, du Climat
et du Développement durable,

jesch

Carole Dieschbourg

Adresse postale Tél. (+352) 247-86824 4, Place de I'Europe www.emwelt.lu
L-2918 Luxembourg Fax (+352) 400 410 L-1499 Luxembourg www.gouvernement.lu



Antwert vun der Ministesch fir Emwelt, Klima a nohalteg Entwécklung op
d’parlamentarésch Fro n°1219 vum 19. September 2019 vum honorabelen
Deputéierten Hir Fernand Kartheiser

1. Kann d'Madame Emweltminister confirméieren, datt an der Gemeng Déifferdeng
am Joer 2019 Aarbechten an der «Zone verte», respektiv an der «réserve naturelle
Prénzebierg» gemaach goufen, ouni dat eng Autorisatioun am viraus agereecht an
accordéiert gouf? Wa jo, wou waren déi Aarbechte genee?

Jo, esou Aarbechten sinn den 8. Juli Juli 2019 op der Parzell no 1872/7534 vum
Revéierfierschter vun Déifferdeng festgestallt ginn.

2. Wéi reagéiert den Emweltministére op eng Situatioun, an ddr net erlaabten
Aarbechten an engem Emweltschutzgesetz gemaach ginn?

a. Préift den Emweltministére konform zum Punkt 5 aus dem Artikel 7 vum
uewe genannten Naturschutzgesetz, ob déi betraffe Constructioun legal
mat de jeeweilegen Autorisatiounen erbaut gouf? Wann net, wéi reagéiert
d’'Madame Minister dorop?

b. Kann d'Madame Emweltminister Aussoen aus der Press confirméieren, datt
bei Baustoppen duerch feelend Geneemegungen dacks bannent engem Dag
nodréiglech Autorisatiounen erstallt ginn, obwuel jo gewosst ass, datt bei
esou Autorisatiounen den Dossier, misst pour information un déi betraffe
Gemeng geschéckt ginn? Gétt en Avis vun der Gemeng ofgewaart?

¢. Ginn esou Demanden pour avis bei d'Naturverwaltung, fir datt si, an och
2.B. de lokale Fieschter, kénnen am viraus en Avis schreiwen, ier et zu enger
eventueller Erlaabnis kénnt?

d. Wéi eng vun désen oder nach anere Prozedure goufen am Joer 2019 zu
Déifferdeng bei net am viraus autoriséierten Aarbechten applizéiert? Mat
wéi enge Resultater?

Bei onerlaabten Aarbechten an der Gréngzon ass et normalerweis de Revéierfierschter deen
als Eischten intervenéiert an den Auteur vun den Aarbechten dorop hiweist, datt en an der
lllegalitéit ass an direkt muss ophale mat schaffen. Duerno gétt den Auteur vun den
Aarbechten opgefuerdert d’Aarbechten ze regulariséieren, souwait déi autorisabel sinn. Den
Auteur muss dofir eng Demande d’autorisation ex-post beim Ministére areechen.

Falls et eng akut Gefor fir d’'Emwelt gétt oder den Auteur vun der Aarbechten net gewéllt
ass, d’Aarbechten ze stoppen, ordonnéiert de Minister eng ,fermeture de chantier”, déi
éffentlech ausgehaange gétt.

All Demande d’autorisation, ob - gesetzeskonform - virun den Aarbechten oder als ex-post,
gétt entspriechend de Kritiren aus dem Naturschutzgesetz, notamment dem Artikel 62,
analyséiert an iwwerpréift.

D’Instruktioun vun den Dossiers d’autorisation gétt deelweis an der Natur- a
Béschverwaltung (ANF), deelweis am Emweltministére gemaach, jee no Typ vu Projet oder
Komplexitéit vum Dossier. D’Gemenge ginn iwwert d’Introduktioun vun enger Demande an



iwwert d’Decisioun informéiert. Den honorabelen Deputéierten iert sech a senger Fro, wann
en nom Avis vun der Gemeng freet. D'Gesetz gesdit keen esou en Avis vir.

Fir déi gestoppten Aarbechten zu Déifferdeng op der Parzell 1872/7534 ass déi nammlecht
Prozedur agehale gi wéi fir all aner Demande d’autorisation am Kader vum
Naturschutzgesetz.

No Receptioun vun der Demande an Iwwerpréiwung op se komplett ass, gétt se an engem
informatesche System encodéiert an un den territorial zoustinnegen Arrondissement
verschéckt. Den Arrondissement schéckt se virun un den zoustdnnege Revéierfierschter. De
Revéierfierschter analyséiert d’'Demande, falls noutwenneg och um Terrain, a formuléiert,
gegebenenfalls an Ofsprooch mam Chef d’arrondissement, seng Konklusiounen. De Chef
d’arrondissement kann zousdtzlech Iwwerleeunge formuléiere wann hien et fir noutwendeg
befénnt. Am konkrete Fall hunn sech de Revéierfierschter an de Chef d’arrondissement am
Virfeld concertéiert. Op Basis vun de Konklusioune gétt dono am Ministére d'Decisioun fir
an d’Ennerschréft preparéiert. Den Traitement vun der Demande huet gedauert vum 18. Juli
bis zum 12. August a gehéiert domadder zu den 29% Demanden, déi am Summer innerhalb
vun engem Mount traitéiert gi sinn.

Am konkrete Fall goufen eng Holzverschalung vun der Fassad, een neien Daach an drdi nei
Fénsteren autoriséiert. Den Abau vun enger neier véierter Fénster gouf net erlaabt an déi
scho realiséiert Ouverture an der Fassad muss erém zougemaach ginn.

3. An den Naturschutzgebidder sti Restriktiounen an Interdictiounen an deene
jeeweilege Veruerdnungen, déi weder dérogeabel nach autorisabel sinn, Dést ass
2.B, och de Fall am Naturschutzgebitt ,Giele Botter", wou am Artikel 3 vum
groussherzogleche Reglement vum 20. November 1991 dra steet, datt
Terrassementer verbuede sinn (changement d'affectation des sols, toute
construction incorporée au sol ou non...). Ass der Madame Minister e Verstouss
géint dee Verbuet bekannt? Wa jo, wann d'Madame Minister esou e Verstouss
oder Verstéiss kennt, huet si dést an alle Féll un de Parquet viru ginn ? Wann net,
firwat net?

Esou ee Verstouss ass vum Revéierfierschter rapportéiert ginn. Mengen Informatiounen no
leeft eng “enquéte judiciaire” vum Parquet.

4. No Artikel 17 vum Naturschutzgesetz daerfen Hecken a verschiddenen Zoné just
vun Ufank November bis Enn Februar ewech gemaach ginn. Wat ass deemno de
Suivi vun esou enger Infraktioun, aiso wann Hecke haussent dar Period ewech
gemaach ginn, wann si dem Emweltministére bekannt gétt? Ass esou eng
Infraktioun am Joer 2019 zu Déifferdeng festgestallt ginn a wéi huet d'Madame
Minister reagéiert?

Dem Naturschutzgesetz no ass all Zerstéierung oder Degradatioun vun Hecken verbueden,
net némmen an den Naturschutzgebidder. Mengen Informatiounen no ass an der Gemeng
Déifferdeng 2019 keng esou eng Infraktioun festgestallt ginn.

5. Weéi eng Prozedure sinn ze respektéieren, wann an engem Naturschutzgebitt Beem
ewech gemaach ginn, vun deenen ugeholl oder behaapt gétt, datt si krank wieren?



Muss do am viraus en Avis vum Fierschter virleien? Muss gepréift ginn, op déi
Beem net eventuell en Habitat fir aner protegéiert Planzen oder Déiere sinn?

An alle Béscher am Land, mat Ausnam vun den "Réserves forestiéres intégrales”, ass eng
nohalteg Béschbewirtschaftung ouni speziell Prozeduren an Autorisatiounen Emmer erlaabt.

D'Naturschutzgesetz definéiert Reegelen a Verbueter, déi och fir Béschbesétzer géllen. Dés
betreffe souwuel de Biotopschutz wéi och den Aarteschutz.

Wann e Béschbesétzer onsécher ass wat geschiitzte Planzen oder Déieren ugeet, kann dése
Proprietdr entweder en onofhangegen Expert em Rot froen oder hie wennt sech un d'Natur-
a Béschverwaltung fir weidergehollef ze kréien.

Et gétt keng “obligation d’avis” fir sdi Bésch dderfen ze bewirtschaften.

6. Goufen am Beraich vun den Naturschutzgebidder zu Déifferdeng am Joer 2019
Beem ewech gemaach a gouf et dofir eng Erlaabnis am Viraus? Wann et keng
Erlaabnis gouf, wéi eng Moossnamen huet d'Madame Emweltminister geholl?

Fir d'Emhae vu Béschbeem ass prinzipiell keng Autorisatioun noutwenneg wann d'Aktioun
am Kader vun enger nohalteger Bewirtschaftung stattfénnt. D'Fldch op dar d'Beem émgehae
ginn, bleift weider Béschflach. E Changement vun der Affektatioun ass duerch d'Gesetz
verbueden a ka just an Ausnamefdll autoriséiert ginn. Dés sinn am Artikel 13 vum
Naturschutzgesetz gereegelt.

An dem Naturschutzgebitt zu Déifferdeng ass d'Sylvikultur, genau wéi d'Agrikultur, erlaabt
an et gi sdit dem Bestoe vum Naturschutzgebitt am Joer 1991 Beem an de Béscher gehaen.

Op der Parzell 1872/17534 si mengen Informatiounen no am Joer 2018 Beem gehae ginn,
mee net am Joer 2019.



